
Os arquivos das institucions penitenciarias (1)

O parte sanitario relativo ao movemento de pacientes
da enfermaria da Prisién Provincial de Ourense
que protagoniza este niimero de Fronda reflicte parcial-
mente a rede carceraria existente nesta provincia a fi-
nais de 1939: aparece a relaciéon de prisions de parti-
dos xudiciais, co nome de depositos dependentes da
Provincial (Allariz, Bande, O Barco de Valdeorras...),
pero non se menciona a prisiéon habilitada do Cu-
mial por tratarse dunha simple extensiéon daquela nin
a Prision Central de Celanova, xa que por ser de
ambito estatal non dependia da Provincial.

A normativa penitenciaria emitida en Espafa duran-
te os séculos XIX e XX estableceu distintas clasifica-
cions para as prisiéns indicando cales eran as fun-
cions de cada un dos tipos existentes. Como criterios
de clasificacion sempre se tiveron en conta o caracter
preventivo ou correccional destes establecementos, asi
como o seu ambito territorial (municipio, partido
xudicial, provincia ou territorio estatal) e as variacions
afectaron, sobre todo, as prisions de ambito estatal e
en menor medida 4s de &mbito provincial e de partido.
Estes dous altimos tipos xa aparecian recofiecidos como
tales na Lei do 26 de xullo de 1849 do Réxime Xeral de
Prisions, se ben as primeiras co nome de prisiéns de Au-

diencia. O Regulamento penitenciario de 1913 estable-
cia catro clases de establecementos: prisiéns cen-
trais, prisions provinciais, prisions de partido e desta-
camentos penais; dos cales os tres primeiros ainda man-
tinan ese nome no Regulamento de 1956 -vixente ata
1981- ainda que agrupados en dous grupos: prisions
preventivas (de partido e provinciais) e prisions correc-
cionais (centrais comins e centrais especiais).

Este documento de 1939 mostra como a Prisién Pro-
vincial desempefiaba a funcion de cabeza da rede car-
ceraria provincial, neste caso no relativo ao servizo
sanitario. O control que exercia a Provincial sobre as
de partido tamén se reflicte na documentacioén xerada
por estas, consistente na sia maioria en informes ele-
vados a4 Provincial sobre o nimero e estado da poboa-
cion reclusa das de partido, sobre a stia administracién
econdmica ou sobre os seus edificios e mobiliario.

1939, novembro, 25. Ourense

"Estado expresivo del movimientos de enfermos en la Enfer-
meria durante la semana en esta Prision Provincial y sus de-
pendientes”.

Orixinal; escritura humanistica; castelan; 302 x 202 mm.

AHPOu. Prisién Provincial de Ourense, C. 12896.



A pena de prision e
o sistema penitenciario espaiol

Ata ben entrada a Idade Moderna a privacion de liber-
dade utilizouse, en xeral, como “carcere de custodia”
para reter con caracter preventivo os reos pendentes
de xuizo. Na Europa Occidental, o progresivo fortale-
cemento do Estado e o desenvolvemento dun dereito
penal puablico, en detrimento dos poderes e a xustiza
sefiorial, desembocou no século XIX na implantacién
dos réximes liberais que estableceron o monopolio
do Estado na administraciéon da xustiza e na aplicacién
das penas.

A pena privativa de liberdade era a que mellor
respondia aos requisitos esixidos as penas polo idea-
rio liberal do XIX, herdeiro das doutrinas racionalis-
tas e ilustradas: proporcionalidade entre delito e pena,
humanidade e moderacion na aplicacién desta e finali-
dade rehabilitadora e preventiva. Por iso a privacién
de liberdade considerouse a pena modelo e converteu-
se no eixe do sistema punitivo nacido da codificacién
do dereito penal do século XIX, tal como se constata
no primeiro Codigo Penal espafiol (1822) e sucesi-
vos. Esta é unha das razéns que obrigaron a creacién
dunha rede carceraria que, ademais, se adecuase a
nova configuraciéon da Administracién de Xustiza do
Estado Liberal e & Ordenanza Xeral dos Presidios do
Reino do 14 de abril de 1834, primeira norma espafo-
la destas caracteristicas. Para iso nuns casos construi-
ronse novos establecementos penitenciarios, e noutros
aproveitaronse os edificios dos carceres publicos do
Antigo Réxime, tanto nas capitais de provincia coma
nas de Partido xudicial. Estas infraestruturas foron
adaptandose progresivamente 4s necesidades dos no-
vos sistemas de reclusiéon que se foron implantando
(celular, mixto e sistemas progresivos).

Os fondos de instituciéons penitencia-
rias conservados no AHPOu

As prisions son establecementos destinados 4 custodia,
reeducacion e reinsercion social de individuos afecta-
dos por penas privativas de liberdade. A stia funcién
convérteas en centros administrativos que alber-
gan comunidades humanas “illadas” nas que un grupo
de individuos, méais ou menos amplo, desenvolve todas
as sdas actividades vitais; feito que implica a xestién
dun organismo social (poboacién reclusa e funciona-
rios) de complexo funcionamento. Todas estas activi-
dades realizanse baixo un réxime disciplinario e en
cumprimento dunhas sentenzas cuxa execucion, enco-
mendada a este centro administrativo, xera unha abun-
dante e variada documentacion.

Entre a documentacion penitenciaria conservada no
Arquivo Historico Provincial de Ourense (AHPOu), o
fondo da Prision Provincial, con mais de 976 caixas
e libros, é o méis voluminoso e contén valiosa e indis-
pensable informacién para o completo cofiecemento do
sistema penitenciario da provincia de Ourense entre
1876 e 1977. Das prisions de partido, tamén deno-
minados depdsitos ou prisions preventivas, s6 se con-
servan 32 libros e caixas con documentos que abran-

guen do ano 1876 ao 1944. Estes establecementos de-
pendentes da Provincial pero situados en localidades
cabeza de partido xudicial que non fosen capitais de
provincia serviron de prisiéns preventivas ainda que,
eventualmente, tamén se podian cumprir nelas certas
penas de arresto.

Oficio remitido polo xefe da Prisién de Partido de Allariz ao inspector

provincial de Prisiéns o 11 de novembro de 1931.
AHPOu. Prisién Provincial de Ourense, caixa 13.036.

Na turbulenta vida politica da Espafia dos séculos
XIX e XX a pena de prisiéon converteuse en instrumento
ao servizo da violencia politica do Estado, en par-
ticular durante a Guerra Civil (1936-1939) e a ditadura
do xeneral Franco. Durante a contenda, a imposibili-
dade do sistema carcerario para absorber o inxente
ntmero de detidos por razons politicas obrigou a crear
prisions habilitadas, simples depositos ou apéndices
da Provincial nos que encerrar esta poboacién reclusa.
Por iso entre a documentacion desta prision incltiese a
das habilitadas de Celanova (1936-1938) e O Cumial,
creada en 1938 nas dependencias do cuartel militar ali
existente.

En maio de 1938 a de Celanova converteuse en Pri-
sion Central, e polo tanto independente da Provincial,
co fin de recluir presos politicos, se ben tamén albergou
presos comuns. Os seus documentos suman 72 caixas
e libros e constittien un fondo auténomo con datas ex-
tremas entre 1938 e 1942, ano en que foi clausurada.
Tamén se conservan 20 caixas e libros procedentes dos
destacamentos penais de Casaio (1942-1947) e Ri-
bas de Sil (1952-1964) nos que unha parte da poboa-
cion reclusa redimiu as stias penas a través do traballo
en explotaciéns mineiras.

